

[bookmark: _Hlk159597109]ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. [bookmark: _Hlk158912281]Որոշման մեջ փոփոխություններ կատարելու անհրաժեշտությունը
	Հայաստանի Հանրապետության կառավարության որոշման նախագծով կատարվող փոփոխությունները պայմանավորված են մի շարք հոբելյանական ծրագրերի իրականացման և  «Հ. Թումանյանի անվան ազգային տիկնիկային թատրոն» ՊՈԱԿ-ին փաստացի ձևավորած սեփական եկամուտների չափով ֆինանսավորման նոր մոդելով  հատկացվող գումարի տարբերությունը տրամադրելու անհրաժեշտությամբ:
2. [bookmark: _Hlk157702200]Ընթացիկ իրավիճակը և խնդիրները
«1168. Արվեստների ծրագիր» ծրագրի շրջանակներում՝ «11005. Մշակութային միջոցառումների իրականացում» միջոցառման «Թատերարվեստի նախագծեր» և «Երաժշտարվեստի նախագծեր» անվանակարգերով մրցութային դրամաշնորհային ծրագրերի շրջանակներում 24362,4 հազար դրամի չափով նախապես հաստատվել էին Գյումրու միջազգային թատերական փառատոնն ու «Ավետիս մարզերին» ծրագիրը, որոնք միտված էին մարզերում փառատոնային և մշակութային կյանքի ակտիվացմանը, ինչպես նաև մշակութային ծրագրերի ապակենտրոնացմանը։ 
   Հետագայում, սակայն, առաջացել է այդ ծրագրերը չեղարկելու անհրաժեշտություն: «Ավետիս մարզերին» ծրագրի չեղարկումը պայմանավորված է «Ավետիս» լարային քառյակի կազմալուծմամբ, ինչի արդյունքում անհնար է դարձել ապահովել ծրագրի պատշաճ և որակով իրականացումը։ Գյումրու միջազգային թատերական փառատոնի չեղարկման պատճառը եղել է կազմակերպիչների կողմից միջոցառման անցկացման պայմանների փոփոխության պահանջը, ինչը ծրագրի իրագործումը դարձրել է անհնար։
   Նշված պատճառներով պայմանավորված և անհրաժեշտությունից ելնելով՝ տվյալ միջոցառումների գումարն ուղղվում է այլ նշանակալի մշակութային նախաձեռնությունների, այդ թվում՝ Գյումրու Վ. Աճեմյանի անվան պետական դրամատիկական թատրոնի 160-ամյակին նվիրված «Արտիստիկ համերգ» խորագրով ծրագրի  և կոմպոզիտոր Ալեքսանդր Աճեմյանի 100-ամյակին նվիրված  միջոցառումների իրականացմանը:
3. Կարգավորման նպատակը և բնույթը
[bookmark: _Hlk158915269]Իրականացնել հոբելյանական ծրագրեր միտված վերոնշյալ հոբելյանների հանրահռչակմանը, որոնք իրենց հերթին կնպաստեն Գյումրու թատրոնի պատմության վերարժևորմանը և Ա. Աճեմյանի ստեղծագործական ժառանգության հանրահռչակմանը և «Հ. Թումանյանի անվան ազգային տիկնիկային թատրոն» ՊՈԱԿ-ի բնականոն գործունեության ապահովմանը:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը	
[bookmark: _Hlk208501717]   Որոշման նախագծի ընդունման արդյունքում հնարավոր կլինի կազմակերպել երկու հոբելյանական ծրագիր և ապահովել «Հ. Թումանյանի անվան ազգային տիկնիկային թատրոն» ՊՈԱԿ-ում ֆինանսավորման նոր մոդելի ներդրման ամբողջական արդյունքի իրականացումը:
6.   Իրավական ակտի փոփոխման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: 
    Որոշման նախագծի ընդունման դեպքում ֆինանսական և ոչ ֆինանսական ցուցանիշների վերականգնման անհրաժեշտություն չի առաջանում:
 	7. Իրավական ակտի փոփոխման կապակցությամբ այլ նորմատիվ իրավական ակտերի ընդունման անհրաժեշտություն
	   Իրավական ակտի փոփոխության արդյունքում այլ նորմատիվ իրավական ակտերի ընդունման կամ փոփոխությունների և/կամ լրացումների անհրաժեշտություն չի առաջանում։
Իրավական ակտի ընդունումը համապատասխանում է միջազգային պայմանագրերով ստանձնած պարտավորություններին։
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
[bookmark: _GoBack][bookmark: _Hlk172125429] Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 40 կետին (Մշակույթի կառավարման ժամանակակից համակարգերի ներդրում) և  Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության (մասնավոր նպատակ 2.1 «Մշակութային և ստեղծարար ոլորտներում կառավարման մոդելների արդիականացում», գործողություն 8-ին «Թատերահամերգային կազմակերպությունների ֆինանսավորման նոր մոդելի, սեփական միջոցների ձևավորման և տոմսային միջոցների վարման բանաձևերի ներդրում» և մասնավոր նպատակ 3.2 «Մշակույթի ապակենտրոնացում», գործողություն 6-ին «Մարզերում ոլորտային փառատոնային հարթակների որոշարկում և մարզային փառատոների հիմնում»): 
9. Այլ տեղեկություններ.
Չկան:



